                                                 «Берекелі Жомарт күз» 
«Бәйтерек» МАД тобына арналған мерекелік ертеңгілік                                            Тәрбиеші: Зиялы Айшан                                                                                                           Өтетін күні:06.10.2022 
Кейіпкерлер:
Күз Аруы.
Тиін. 
Мыстан апа. 
Орманшы ата.                                                                                                                  Мақсаты: Күз туралы түсінік беру. Күз туралы білімдерін бекіту. Табиғатты аялауға, құрметтеуге, баптауға үйрету. Жыл мезгілі туралы түсінік беру. Баланың ой өрісін дамыту.  Күзгі өзгерістерге мән бере отырып табиғаттың әсемдігін, сұлулығын сезіне білуге үйрету. Күз туралы тақпақтар айта отырып баланың тілін дамыту.

Залдың іші күзгі орманның бейнесімен безендірілген. Балалар көңілді музыка әуенімен қолдарына күзгі жапырақтар ұстап  кіріп келеді, төрт қатарға бөлініп  тұрады. Би қимылдарын орындайды.
Жүргізуші:- Сары жібек желбіретіп,
                       Жапырағын ағаштын селдіретіп.
                       Тойға бөлеп елімді күзім келді,
                       Нұр тамшысын аспанның селдіретіп.  –Құрметті қонақтар «Бәйтерек» МАД тобының  «Берекелі Жомарт күз»  мерекелік ертеңгілігіне хош келдіңіздер.
Бәрі:                                                                                                                                               Ән салыңдар күліңдер
Жайнап гүлдей жүріңдер.
Күздің тойын тойлайық
Би билейік, ойнайық.
Тәрбиеші: -Ия балалар табиғаттың бізге берер байлығы мен берекесін сыйлайтын сары алтын күзіміз тағы келді. Қараңдаршы айналамызда талдардан түсіп жатқан сары, қызыл түсті жапырақтарға, қандай әдемі. Бұл жапырақтарды Күз аруы сыйлапты. Олай болса, бүгінгі мерекемізге  арнап әсем әнімізді шырқайық.                                Ән: «Жеміс тердім»
Орындарына отырады.
Жүргізуші:
Бүгінгі Алтын күзімде 
Барлық адам қуанар, 
Алтын күзді мейраммен
Құттықтайды балалар.
( Балалар күзге арнап тақпақтар айтады.)
1 бала
Құстар қайтты ән салып,
Бұлт шарлады аспанды,
Қыс келеді жар салып
Күзгі суық басталды.

2 бала
Қарашы күз келді, күз келді
Жапырақ жауыпты іздерді.
Құс біткен керуен тізеді,
Қара бұлт қабағын түйеді.
3 бала
Жетті желмен алтын күз,
Жеміс жинау салтымыз.
Жиып - теріп болған соң,
Той жасайды халқымыз.
4 бала
Көрініп еліме
Күндері мереке.
Келді ғой жеріме
Күз дейтін мереке.
5 бала
Берекесін сыйлауға,
Өлкемізге күз келді.
Жемістерін жинауға,
Шақырады біздерді
7 бала
Алтын, сары, қызыл, көк,
Алуан – алуан жапырақ.
Күзгі бақта күлімдеп,
Көз тартады атырап.
8 бала
Күзде дала жаурайды,
Көкте бұлттар аунайды.
Бұтағынан үзіліп,
Жапырақтар саулайды.
9 бала
Алқаптан бидайды
Қоймаға ел жинайды.
Тырнасы тізілген,
Ұнатамын күзді мен.
(Балалар әннен кейін отырады. Осы  кезде музыка әуенімен Күз аруы кіріп келеді. Қолында сиқырлы сандықшасы бар.)                                                                                                       
Күз аруы:- Сәлеметсіңдер ме, балалар! Сәлеметсіздер ме, қонақтар! Мен сендерді бүгінгі мерекеде көргеніме өте қуаныштымын!!!  Балалар мен сендерге мына сандықшамда керемет сыйлық дайындап қойдым. Бұл сандықшаның қақпағын жақсылап жауып қойған едім. Себебі жолда ішіндегі сыйлықтарды жоғалтып алмайын деп. Ал, бұл сандықшаның қақпағын кілтпенен жапқан жоқпын. Мен оны сиқырлы сөзбен жаптым.  Мен ол сөздерді ұмытып қалмау үшін үйенкінің үш түрлі жапырағына жазып қойған едім. Бірақ сол кезде аяқ астынан бір жел келіп жапырақтарымды орманның ішіне ұшырып алып  кетті. Ал, сиқырлы сөз болмаса мына сандықшаны ашалмаймын.  Маған көмек керек. Ал, балалар сендер маған кемек бересіңдерме?  										
(-Ия). (Ендеше бәріміз көзімізді жұмамыз Сыйқылы орманға барамыз Осы кезде орман бейнесі пайда болады.)
Күз аруы: - Міне күзгі орманғада келдік. Енді сиқырлы жапырақтарды қалай табамыз? Мүмкін бізге ертегідегі кейіпкерлер көмек берер? Естідіңдерме бізге біреу келе жатқан сияқты.
Музыка әуенімен Тиін жүгіріп келеді.
Тиін:- Сәлеметсіңдер ме, балалар!!! Мен Тиінмын. Мен осы ормандағы Қоян досымның үйіне бара жатырмын.  Қоян досыма көп  жаңғақтар апарамын. Ал, сендер бұл жерде не істеп жүрсіңдер?
Күз аруы:- Біз балалармен бір жапырақты іздеп жүрміз. Ол жапырақта сиқырлы сөз жазылған еді. Ол осы орманның ішінде. Айтпақшы Тиін сен сол жапырақты көрдің бе?
Тиін:- Жапырақ? ...Ммм..ия... Кеше бір қатты жел соққан еді. Сол кезде әдемі жапырақ ұшып келді.
Күз аруы:- Онда біздің іздеп жүрген сол жапырақ болдығой. Тиін олай болса, сен сол жапырақты бізге берші!!!! 
Тиін:- Жоқ. Ол жапырақты жай бере салмаймын. Алдымен сендерге жұмбақтар жасырамын.
                       Пісер бәрі мол боп,
                       Жаңбыр жауар көп боп
                       Жапырақтар сары,
                       Қай кезде мұның бәрі.  (Күзде)
[bookmark: _GoBack]Тертрлық қойылым «Алмалар»
Тәрбиеші:- Ал, енді біздің балалар тамаша би  билеп береді.
Би: «Күзгі вальс»
Тиін:- Жарайсыңдар балалар, әдемі биледіңдер. Енді менің себетімнің ішінде көп-көп жаңғақтар бар. Осы жаңғақтармен музыкалық оркестр құрып ойнап көрейік.
Тәрбиеші:- Әрине Тиін бұл тапсырмаңдыда балалар бұлжытпай орындайды.
Музыкалық оркестр: «Көңілді музыканттар»
Тиін:- Жарайсыңдар балалар! Сендер менің барлық тапсырмаларымды орындадыңдар. Міне сендерге үйенкі ағашының жапырағы. Көріскенше сау болыңдар балалар!!! (жапырақты береді де жүгіріп кетеді)
Күз аруы:- Ал, балалар! Бір жапырақ табылды, әлі екеуі керек. Балалар естіп тұрсыңдар ма? Біреу ысқырып келе жатқан сияқты.
(Музыка әуенімен Мыстан апа сыпырғышымен ұшып келеді.)
Мыстан апа:- Кімсіңдер сендер? Қайдан келіп қалдыңдар балақайлар, менің орманыма? Не үшін келдіңдер? А!
Тәрбиеші:- Сәлеметсіз бе, Мыстан апа! Біз бір сиқырлы жапырақты іздеп жүрміз. Оны қатты жел ұшырып осы орманның ішіне тастап кеткен. Бір жапырақты бізге Тиін тауып берді. Әлі екі жапырақты табу керек. Сіз бізге көмектесесіз бе?
Мыстан апа:- Әрине, көмектесуге болады. Бірақ менің армандарым көп. Соны орындау керек. Армандарымды орындасаңдар, әрі қарай көре жатармыз.
Тәрбиеші:- Әрине, Мыстан апа. Армандарыңызды орындауға дайынбыз. Айтаберіңіз.
Мыстан апа:- ....ММММ....Мен көптен бері мақал мәтел тақпақ естіген жоқпын. Маған күз туралы мақал мәтел айтып берсін.

1 Қаз қаңқылдаса, жаз келер,
2 Қарға қарқылдаса, күз келер.
3 Күзгі мұздың айнадайынан қашпа,
 Көктемгі мұздың айнадайын да баспа
4 Тоқты күз болмай,
 Қойға қосылмайды.
5 Егіндікті күз суар.Күз суарсаң, жүз суар. 
6 Көктемгі әрекет                                                                                                                              -Күздегі берекет
Мыстан апа:- Жарадыңдар балақайлар!
Тәрбиеші:- Келесі арманыңызды айтыңыз!
Мыстан апа:- Мен ыстықтып кеттім. Дәл қазір жаңбыр жаусын!
Тәрбиеші:- Сонда қалай? Жаңбыр сізге өте қажетпе?
Мыстан апа:- Менімен олай салғыласпаңдар. Жапырақ керек пе?
Тәрбиеші: - Әрине, әрине Мыстан апа ашуыңызды басыңыз. Қазір сізге жаңбыр туралы ән шырқап береміз.
           Жаңбыр, жаңбыр жауа бер
           Қорықпаймыз біз сенен
           Жауа берші сіркіреп
           Кел әндетейік сізбенен.- Олай болса, балалардың орындауында                  «Жаңбыр тамшылары» әнін  тамашалаңыздар!
Мыстан апа:- Әндерің өте жақсы екен. Тіптен секіріп билегім келді. Маған енді жеміс толған себет керек.
Тәрбиеші:- ...Тууу...Мыстан апа! Біресе жаңбыр дейсіз. Біресе себет дейсіз.Олай болса біздің балалардың себет ойынын тамашалап көңіліңізді көтеріңіз.
Ойын: «Біз себетті өреміз»
Мыстан апа:- Жарайсыңдар балақайлар! Менің көңілімді көтердіңдер! 
Мен енді көкөністер мен жесіс жегім келіп тұр
Көкөністер шығады өнер көрсетеді.
Мыстан: Ой рахмет мен сендерге риза болдым.
Мінекей жапырақтарың! Көріскеше сау болыңдар балалар!
(Мыстан апа жапырақты беріп, сыпырғышымен ұшып кетеді) 
Күз аруы:- Міне екінші жапырақты да таптық. Енді біреу қалды. Бізге кім көмек берер екен?
(Осы кезде музыка әуенімен Орманшы ата келеді)
Күз аруы:- Сәлеметсіз бе! Сіз кімсіз?
Орманшы ата:- Мен Орманшы атамын! Мен орманды қарауылдап жүремін. Орманның тазалығына жауап беремін. Аңдарға тамақ беремін. Ағаштарды, жеміс-жидектерді қорғаймын. Ал, сендер қайдан жүрсіңдер орманда?
Күз аруы:- Орманшы ата! Біз балалармен сиқырлы сөзі бар жапырақты іздеп жүрміз. Оның екеуін таптық. Енді біреуі қалды. Сіз бізге көмектесесіз бе?
Орманшы ата:- Әрине көмек беремін! Бірақ мен орманда жалғыз тұрамын. Көптен бері ішім пысып жүр. Мені жақсылап  көңілімді көтеріп беріңдерші. 
Тәрбиеші:- Әрине, біздің әнші  балалар әсем ән шырқап береді.
Ән вокал «Балабақшам менің»
Орманшы ата:- Керемет ән шырқадыңдар. Менің орманымда еңбекқор құмырсқалар бар сендер олардың өнерін тамашалаңдар
Би: «Көңілді құмырсқалар»
Орманшы ата:-Жарайсыңдар балаларым. Енді маған кішкене көмек беріңдер. Орманда биыл көптеген шыршаның бүрлері өсіп, жерде түсіп жатыр. Соны жылдам маған мына себеттерге жинап беріңдер.
Орманшы ата:- Ой. Жарайсыңдар балаларым! Рахмет сендерге. Міне ең соңғы жапырақтырыңды берейін. Осылай әр кезде маған қонаққа келіп тұрыңдар.
(жапырақты Күз аруына береді. Қоштасып шығып кетеді).
Күз аруы:- Мінекей жапырақтарда түгелденді. Енді сиқырлы сөздерді құрастырып оқи аламыз және мына сандықшаныда ашамыз. Ол үшін ортаға биші қыздарымыздың тамаша биін қарсы алайық.
Қыздармен бірге сиқырлы сөзді оқиды.
(жапырақтардан сиқырлы сөзді оқиды)
КҮЗ, КҮЗ, КӨМЕКТЕС,            АШЫЛ  МЕНІҢ САНДЫҒЫМ
БАЛАЛАРҒА КЕЛІП ТЕЗ	ШАШЫЛ  МЕНІҢ СЫЙЛЫҒЫМ
Күз аруы:- Міне меніңде сандығым ашылды, ішінен шашу шашылды. Балақайлар сендерге алып келген сыйлығым, қабыл алыңдар. (РАХМЕТ!) 
Тәрбиеші:- Күзгі бақтағы қонақтар,
                     Айналайын балалар.
                     Мерекеміз бүгінгі,
                     Естен кетпес күн болар- деп бүгінгі мерекемізді аяқтап, келген қонақтарға рахмет айтайық. Сау болыңыздар.




















